«Межрегионэнерготранзит» ЖШС-нің
2025 жылдың I жартыжылдығының қорытындылары бойынша
ЕСЕБІ
«Межрегионэнерготранзит» ЖШС өз қызметін 2006 жылғы 1 тамыздан бастап жүзеге асырады және Қазақстан Республикасының заңнамасына, кәсіпорынның Жарғысына, сондай-ақ Құрылтайшының шешімдеріне сәйкес қызмет етеді.

Жарғыға сәйкес Серіктестіктің қызметінің мәні:

· электр энергиясын беру;

· электр энергиясын беруге байланысты өзге де қызмет түрлері.

Кәсіпорын табиғи монополия субъектісі мәртебесіне ие.

«Межрегионэнерготранзит» ЖШС-нің мүліктік кешені 120 мың шаршы километрден астам аумақта орналасқан және құрамына кернеуі 0,4-тен 220 кВ-қа дейінгі әуе және кабельдік электр беру желілерінің жалпы ұзындығы 8 433,44 км кіреді, оның ішінде:

· 220 кВ әуе электр беру желілері – 12 км;

· 110 кВ әуе электр беру желілері – 2 934,38 км;

· 35 кВ әуе электр беру желілері – 5 259,17 км;

· 0,4–10 кВ әуе және кабельдік электр беру желілері – 227,89 км.
Кәсіпорынның теңгерімінде барлық кернеу деңгейіндегі 254 қосалқы станса бар, оның ішінде:

· 220 кВ қосалқы стансалар – 3 дана;

· 110 кВ қосалқы стансалар – 65 дана;

· 35/10 кВ қосалқы стансалар – 186 дана;

· 10 кВ тарату пункті (ТП) – 1 дана.

Сонымен қатар, монтерлік пункттер, өндірістік ғимараттар және автокөлік құралдары бар.

2025 жылдың I жартыжылдығының қорытындысы бойынша «Межрегионэнерготранзит» ЖШС шарттық міндеттемелерін толық көлемде орындап, өз желілері арқылы көрсетілетін қызметтерді тұтынушылардың электр қондырғыларына электр энергиясын үздіксіз беруді қамтамасыз етті.
Бекітілген инвестициялық бағдарламаның 2025 жылдың I жартыжылдығының қорытындысы бойынша орындалуы туралы ақпарат
2025 жылға арналған инвестициялардың жалпы сомасы 2 млрд 459 млн теңге көлемінде бекітілді. Оның ішінде 2025 жылдың I жартыжылдығында нақты игерілген қаражат көлемі 294 млн теңгені құрады.

Оның ішінде жалпы ұзындығы 26,12 км болатын екі электр беру желісінің жабдықтарын және қосалқы станса жабдықтарын қалпына келтіру жұмыстары орындалып, оған 156 млн теңге жұмсалды.

Жөндеу-механикалық шеберхананың және «Урожайная» қосалқы стансасының монтерлік пункті ғимараттарын жөндеуге 16 млн теңге жұмсалды.

2025 жылдың I жартыжылдығында құны 48,5 млн теңге болатын автобус сатып алынды.

Еңбек жағдайларын жақсартуға, жұмыс орындарын жабдықтауға және ұйымдастыру техникасын жаңартуға жыл басынан бері 32 млн теңге жұмсалды.

Жыл басынан бері жалпы құны 35 млн теңге болатын 12 автокөлікке күрделі жөндеу жүргізілді.

Есепті кезеңде күзет және өрт дабылы жүйелерін, сондай-ақ бейнебақылау жүйесін орнатуға 4 млн теңге жұмсалды, ал қорғаныс құралдарын (тасымалды жерге тұйықтау құрылғылары мен өлшеуіш штангаларды) сатып алуға 2 млн теңге бағытталды.

2025 жылға арналған инвестициялық бағдарлама іс-шараларын іске асыру жұмыстары қарқын алып келеді. Оларды аяқтау белгіленген кестеге сәйкес ағымдағы жылдың III тоқсанының соңында және IV тоқсанында жоспарланып отыр.

2025 жылдың I жартыжылдығы бойынша көрсетілген қызметтер көлемі және бекітілген тарифтік сметаның орындалуы туралы
2025 жылға арналған бекітілген тарифтік сметаға сәйкес электр энергиясын беру қызметінің көлемі 1 млрд 348 млн кВт·сағ көлемінде көзделген. Нақтысында 2025 жылдың I жартыжылдығында 716 млн кВт·сағ электр энергиясы берілді, бұл жоспардың 53%-ын құрайды. Тиісінше, жоспарланған табыс 9 млрд 138 млн теңгені, ал нақты табыс 4 млрд 643 млн теңгені немесе жоспардың 51%-ын құрады.

2025 жылдың I жартыжылдығында электр энергиясын беру жөніндегі шығындар 7 млрд 11 млн теңгені құрап, бекітілген тарифтік сметада көзделген шығындардың 80%-ын орындады.

Оның ішінде өндірістік шығындар 6 млрд 681 млн теңгені құрап, бекітілген тарифтік сметада көзделген шығындардың 80%-ын орындады. Бұл ретте 2025 жылдың I жартыжылдығы бойынша есептелген амортизациялық аударымдар бекітілген тарифтік сметада көзделген жылдық амортизация көлемінен 1,5 млн теңгеге артық болды. Аталған айырмашылық 2024 жылдың соңында негізгі құралдарды қайта бағалауға байланысты қалыптасты.
Материалдық шығындар, оның ішінде пайдалану үшін материалдар мен жанар-жағармай материалдарына, шаруашылық қажеттіліктерге және техникалық шығындардың орнын толтыруға жұмсалған электр энергиясына кеткен шығындар 2025 жылдың I жартыжылдығының қорытындысы бойынша 1 млрд 11 млн теңгені құрады, бұл бекітілген тарифтік сметада көзделген шығындардың 48%-ын құрайды.
·          «Өндірістік персоналдың еңбегіне ақы төлеу шығыстары» бойынша 2025 жылдың I жартыжылдығында 1 млрд 777 млн теңге жұмсалды, бұл бекітілген тарифтік сметада көзделген соманың 48%-ын құрайды.

·        «Негізгі құралдардың құнын ұлғайтпайтын жөндеу жұмыстарына» 57 млн теңге жұмсалды, бұл бекітілген көлемнің 29%-ын құрайды. Бұл көрсеткіш жөндеу науқанының мамыр айында басталуына байланысты, қазіргі уақытта жұмыстардың қарқыны артып келеді.

·        «Үшінші тұлғалардың өндірістік сипаттағы қызметтеріне жұмсалатын шығындар» бойынша 45 млн теңге игерілді, бұл бекітілген тарифтік сметада көзделген соманың 77%-ын құрайды. Оның ішінде коммуналдық қызметтерге жұмсалған шығындар – 71%, өрт дабылы жүйесіне техникалық қызмет көрсету қызметтері – 104% деңгейінде орындалды, ал сараптамалар жүргізу жөніндегі қызметтерге жұмсалған шығындар бекітілген көлемнен 4 еседен астам асты.

Тарифтерді қалыптастыру қағидаларына сәйкес 2024 жылға арналған инвестициялық бағдарламаның орындалуына және 2026–2030 жылдарға арналған инвестициялық бағдарлама жобасына техникалық сараптамалар жүргізілді. Сонымен қатар, Қазақстан Республикасының «Азаматтық қорғау туралы» Заңына сәйкес өрт қауіпсіздігі аудиті, «Энергия үнемдеу және энергия тиімділігін арттыру туралы» Заңына сәйкес энергетикалық аудит, сондай-ақ тексеру зертханасының ішкі аудиті жүргізілді.

·    «Жалдау төлемдері» бойынша жалпы сомасы 5,5 млн теңге төленді, бұлбекітілген тарифтік сметада көзделген көлемнің 55%-ын құрайды.

·     «Еңбекті қорғау шығындары» бойынша 2025 жылдың I жартыжылдығында 30 млн теңге жұмсалды. Жыл қорытындысы бойынша бұл көрсеткіштің 63 млн теңгеге жетуі күтілуде. Шығындардың өсуі арнайы киімдер мен жеке қорғаныс құралдарының бағасының қымбаттауымен қатар, 2021–2025 жылдарға арналған тарифтерді бекіту кезінде тарифтік сметада қолданыстағы нормативтерге сәйкес олардың қажетті көлемінің жеткіліксіз мөлшерде көзделуімен байланысты.
·     «Кезең шығыстары» бойынша 2025 жылдың I жартыжылдығында шығындар 330 млн теңгені құрады, бұл бекітілген тарифтік сметада көзделген соманың 78%-ын құрайды. Орындалу деңгейінің жоғары болуы 2024 жылдың соңында негізгі құралдарды қайта бағалауға байланысты мүлік салығының едәуір ұлғаюымен түсіндіріледі.

2025 жылдың I жартыжылдығындағы қызметтің негізгі қаржылық-экономикалық көрсеткіштері туралы
2025 жылдың I жартыжылдығының қорытындысы бойынша негізгі қызмет – электр энергиясын беру қызметінен 2 млрд 368 млн теңге мөлшерінде залал қалыптасты.

Өзге қызмет түрлері бойынша есепті кезеңде 18 млн теңге көлемінде пайда алынды.

Өзге шығыстар өзге кірістерден 16 млн теңгеге асып түсті.

Пайда есебінен жүргізілген шығыстардың жалпы сомасы 17 млн теңгені құрады.

Осылайша, 2025 жылдың I жартыжылдығының қорытындысы бойынша кәсіпорынның жиынтық залалы 2 млрд 383 млн теңгені құрады.
Тұтынушылармен жүргізіліп жатқан жұмыс туралы

Қазіргі уақытта «Межрегионэнерготранзит» ЖШС-нің реттеліп көрсетілетін қызметтерін тұтынушылар 19 заңды тұлғаны құрайды.

Тұтынушылармен жұмыс электр энергиясын беру жөніндегі қызметтерді көрсетуге жасалған шарттарға сәйкес жүргізіледі. Шарттар немесе оларға қосымша келісімдер жыл сайын жасалады. Шарттық міндеттемелер толық көлемде орындалуда, тұтынушылар тарапынан шағымдар түскен жоқ.
Перспективалары туралы
2021–2025 жылдарға арналған бекітілген тарифтердің шекті деңгейлерінің қолданылу мерзімінің аяқталуына байланысты, Қазақстан Республикасы Ұлттық экономика министрінің 2019 жылғы 19 қарашадағы № 90 бұйрығымен бекітілген Тарифтерді қалыптастыру қағидаларының 3-1-тармағына сәйкес, «Межрегионэнерготранзит» ЖШС табиғи монополиялар салаларын тарифтік реттеудің ынталандырушы әдісін ескере отырып, 2026–2030 жылдарға арналған электр энергиясын беру жөніндегі қызметтерге тарифтерді бекітуге өтінім ұсынады.

Сондай-ақ, 2026–2030 жылдарға арналған осы кезеңге Қазақстан Республикасы Ұлттық экономика министрінің 2019 жылғы 19 қарашадағы № 90 бұйрығымен бекітілген Тарифтерді қалыптастыру қағидаларының 3-1-параграфының 1-бөлімінің 3-бөлімшесіне сәйкес, Серіктестік инвестициялық бағдарламаның жобасын әзірледі.
«Межрегионэнерготранзит» ЖШС-нің 2026–2030 жылдарға арналған электр энергиясын беру жөніндегі қызметтерге тарифтер жобасы.

